ՀԻՄՆԱՎՈՐՈՒՄ
««Հայաստանի պետական տնտեսագիտական համալսարան» պետական ոչ առևտրային կազմակերպության ռեկտորի ընտրության արդյունքները հաստատելու մասին»  Կառավարության որոշման նախագծի 

1. Անհրաժեշտությունը. 
	««Հայաստանի պետական տնտեսագիտական համալսարան» պետական ոչ առևտրային կազմակերպության ռեկտորի ընտրության արդյունքները հաստատելու մասին» Կառավարության որոշման նախագծի ընդունման անհրաժեշտությունը բխում է «Բարձրագույն և հետբուհական մասնագիտական կրթության մասին» օրենքի 15-րդ հոդվածի 4-րդ մասի պահանջից:
2. Ընթացիկ իրավիճակը.
«Բարձրագույն և հետբուհական մասնագիտական կրթության մասին» օրենքի 15-րդ հոդվածի 4-րդ մասի համաձայն՝
«Պետական բարձրագույն ուսումնական հաստատության ռեկտորն ընտրվում է Հայաստանի Հանրապետության օրենսդրությամբ և բարձրագույն ուսումնական հաստատության կանոնադրությամբ սահմանված բաց մրցույթի կարգով՝ ուսումնական հաստատության խորհրդում, գաղտնի քվեարկությամբ, 5 տարի ժամկետով: Նույն անձը չի կարող ավելի քան երկու անգամ անընդմեջ ընտրվել ռեկտորի պաշտոնում:
Ռեկտորի ընտրության արդյունքները հաստատում է հիմնադիրը: Արդյունքներն անվավեր ճանաչելու դեպքում, համաձայն գործող կարգի, նշանակվում է ռեկտորի նոր ընտրություն:
Եթե նույն թեկնածուն ընտրություններում հավաքում է  խորհրդի անդամների ձայների առնվազն երկու երրորդը, ապա հիմնադիրը հաստատում է խորհրդի որոշումը:»:
Հայաստանի Հանրապետության կառավարության  2005 թվականի հոկտեմբերի 6-ի  N 1718-Ն որոշմամբ հաստատված Հայաստանի պետական տնտեսագիտական համալսարանի կանոնադրության համաձայն համալսարանի հիմնադիրը Հայաստանի Հանրապետությունն է`  ի դեմս Հայաստանի Հանրապետության կառավարության:
Ըստ նույն կանոնադրության  23-25-րդ կետերի՝ 
«23. Համալսարանի ընթացիկ ղեկավարումն իրականացնում է ռեկտորը։ Ռեկտորն ընտրվում է Հայաստանի Հանրապետության օրենսդրությամբ և բարձրագույն ուսումնական հաստատության կանոնադրությամբ սահմանված բաց մրցույթի կարգով՝ ուսումնական հաստատության խորհրդում, փակ գաղտնի քվեարկությամբ, 5 տարի ժամկետով։
24. Համալսարանի ռեկտոր կարող է ընտրվել այն անձը, որն ունի գիտական աստիճան և առնվազն 5 տարվա ակադեմիական և գիտական գործունեության ստաժ։ Նույն անձը չի կարող ավելի քան 2 անգամ անընդմեջ ընտրվել ռեկտորի պաշտոնում։
25. Ռեկտորի ընտրությունները կատարվում են բաց մրցույթի կարգով` համալսարանի խորհրդում փակ գաղտնի քվեարկությամբ, խորհրդի անդամների ձայների պարզ մեծամասնությամբ։ Ռեկտորի ընտրության արդյունքները հաստատում է հիմնադիրը։ Արդյունքներն անվավեր ճանաչվելու դեպքում՝ Հայաստանի Հանրապետության օրենսդրությամբ սահմանված կարգով նշանակվում է ռեկտորի նոր ընտրություն։»:
2024 թվականի  սեպտեմբերի 6-ին տեղի է ունեցել  «Հայաստանի պետական տնտեսագիտական համալսարան» ՊՈԱԿ-ի  ռեկտորի թափուր պաշտոնը զբաղեցնելու համար մրցույթ, որին մասնակցելու համար գրանցվել էր չորս հավակնորդ (Արսեն Պետրոսյան, Արմեն Գրիգորյան, Էդգար Ղազարյան, Ատոմ Մարգարյան):
Մրցույթն ընթացել է «Հայաստանի պետական տնտեսագիտական համալսարան» ՊՈԱԿ-ի կանոնադրության և կառավարման խորհրդի կողմից հաստատված ռեկտորի ընտրության ընթացակարգին համաձայն: Նիստին մասնակցում էին խորհրդի բոլոր 20 անդամները: Փակ քվեարկությունից հետո հաշվիչ հանձնաժողովն արձանագրել է ձայների հետևյալ  արդյունքը՝ Արմեն Գրիգորյան՝ 19-ը կողմ, Ատոմ Մարգարյան՝ 1 կողմ, Արսեն Պետրոսյան՝ 0 կողմ, Էդգար Ղազարյան՝ 0 կողմ: Համալսարանի կանոնադրության 25-րդ կետի համաձայն  խորհրդի անդամների 19 կողմ ձայնով տնտեսագիտության թեկնածու, դոցենտ Արմեն Վարդանի Գրիգորյանն  ընտրվել է Հայաստանի պետական տնտեսագիտական համալսարանի ռեկտորի պաշտոնում՝ 5 տարի ժամկետով: 

3. Ակնկալվող արդյունքը. 
[bookmark: _GoBack]Նախագծի ընդունումը կնպաստի Հայաստանի պետական տնտեսագիտական համալսարանի բնականոն գործունեությանը՝ ապահովելով բուհի ընթացիկ ղեկավարումը  ընտրված ռեկտորի կողմից:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
««Հայաստանի պետական տնտեսագիտական համալսարանի» պետական ոչ առևտրային կազմակերպության ռեկտորի ընտրության արդյունքները հաստատելու մասին» Կառավարության որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
««Հայաստանի պետական տնտեսագիտական համալսարանի» պետական ոչ առևտրային կազմակերպության ռեկտորի ընտրության արդյունքները հաստատելու մասին» Կառավարության որոշման նախագիծը չի բխում համապատասխան ռազմավարական փաստաթղթերից:



